
 

 

 

 

 

 

ᑐᓴᕋᑦᓭᑦ 

ᑐᓴᕐᑕᐅᑲᐱᒋᐊᓖᑦ 

 
ᓄᓇᕕᒻᒥ ᐃᓄᐃᑦ ᐊᑦᑕᓀᑦᑐᒦᑦᑎᑕᐅᓂᖏᑦᑕ ᐊᒻᒪᓗ ᑭᓇᓕᒫᒃᑯᑦ ᐃᓗᓯᕐᓱᓂᖏᓐᓄᑦ 

ᐊᖓᔪᕐᑳᑦ: ᓄᑖᖅ ᑎᒻᒥᔫᕐᑌᓕᑎᑦᓯᐅᑏᑦ ᐱᒻᒪᕆᐅᖕᖏᑐᓂᒃ ᐱᑦᔪᑎᖃᕐᓗᑎᒃ   

 

 
ᑰᑦᔪᐊᖅ, ᒫᑦᓯ 24, 2020 – ᓄᓇᕕᒻᒥ ᑎᒻᒥᔫᕐᑌᓕᑎᑕᐅᓯᔪᑦ ᐅᓪᓗᒥ ᐱᒋᐊᕐᓗᑎᒃ ᐅᐃᒪᓇᖕᖏᑯᑎᑦ 

ᐃᕐᐸᑎᑕᐅᑦᑌᓕᓂᖓᓄᑦ COVID-19 ᐳᕙᓕᕆᓐᓈᓘᑉ ᓄᓇᓕᓕᒫᓄᑦ. 

 

ᑐᑭᑖᑫᓐᓇᑑᒃ ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᑲᒪᔨᒻᒪᕆ ᔮᓐ-ᐱᐊᕐ ᓚᕈᔅ ᐊᒻᒪᓗ ᑭᓇᓕᒫᒃᑯᑦ 

ᐃᓗᓯᕐᓱᓂᖏᓐᓄᑦ ᑲᒪᔨᒻᒪᕆ ᒫᕆ ᕈᓯᐊᑦ ᓄᓇᕕᒻᒥ-ᓄᓇᓕᓕᒫᓂ ᐅᐃᒪᓇᕐᑐᖃᓕᕐᐸᑦ ᐅᐸᓗᙰᕐᓯᒪᓂᕐᓄᑦ 

ᐊᔪᖀᒋᐊᕐᑏᑦ ᑲᑎᒪᔨᖏᑦᑕ ᐊᑖᓂ ᓄᐃᑕᐅᓯᒪᔫᑉ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ ᑲᒪᒋᐊᕈᑎᒋᑦᓱᒍ 

ᓇᒧᓕᒫᓕᕐᓂᖓᓂᒃ ᖃᓂᒪᓐᓇᐅᑉ. N-REPAC ᐱᓇᓱᐊᖃᑎᖃᑦᓯᐊᑐᖅ ᓄᓇᕕᒻᒥ ᐃᓗᓯᓕᕆᓂᕐᓄᑦ ᑲᑎᒪᔨᓂᒃ 

ᑲᒪᖃᑎᒋᑦᓱᒋᑦ ᑖᑦᓱᒥᖓ ᐃᓄᐃᑦ ᐃᓗᓯᕐᓱᓂᖏᓐᓄᑦ ᐊᕐᓱᕈᓐᓇᓕᕐᑐᒥᒃ.  

 

ᐃᓄᐃᑦ ᐱᓇᓱᐊᕐᑐᑦ ᑭᒡᒐᑐᕐᓂᐅᒋᐊᓕᓐᓂᒃ ᐆᑦᑑᑎᒋᑦᓱᒋᑦ ᐳᓖᓰᑦ, ᐃᓗᓯᓕᕆᔩᑦ, ᓯᖁᒥᓯᒪᔪᕐᓂᐊᑏᑦ ᐊᒻᒪᓗ 

ᐊᓯᖏᑦ - ᓇᓗᓀᕐᑕᐅᓯᒪᔪᑦ ᑫᐋᔩᒧᑦ ᐊᒻᒪᓗ NRBHSS-ᒧᑦ - ᓄᓇᕕᒻᒥ ᑎᒻᒥᔫᓄᑦ ᐃᑭᒍᓐᓇᖃᑦᑕᓚᖓᔪᑦ. 

ᑎᒻᒥᔫᑦ ᐅᓯᔪᑦ ᐊᒻᒪᓗ ᓂᕿᑕᕐᑐᑦ ᐊᑐᕋᑦᓴᑕᕐᑐᑦ ᐃᓘᓐᓀᓄᑦ ᓄᓇᓕᓐᓄᑦ ᐃᓚᐅᑎᓪᓗᒋᑦ ᐋᓐᓂᐊᓯᐅᕈᑏᑦ 

ᑲᔪᓯᓚᖓᔪᑦ. ᐊᐅᓚᒋᐊᓖᑦ ᐋᓐᓂᐊᕕᓕᐊᕐᑐᑦ ᓲᓱᒋᔭᐅᖏᓐᓇᓚᖓᔪᑦ. ᐅᓯᔭᐅᓂᖏᑦ ᐋᓐᓂᐊᓯᐅᕈᑏᑦ ᐊᒻᒪᓗ 

ᓴᓇᕐᕈᑎᑕᓕᒫᖏᑦ ᑭᒡᒐᑐᕐᓂᓄᑦ ᐊᑑᑎᖃᑦᓯᐊᑐᑦ ᑲᔪᓯᓚᖓᔪᖅ. ᐅᐃᒪᓇᕐᓯᔪᑦ ᐊᐅᓪᓚᑎᑕᐅᒍᓐᓇᖃᑦᑕᓚᖓᔪᑦ 

ᐋᓐᓂᐊᕕᓕᐊᑲᓪᓚᒐᓱᐊᕆᐊᓖᑦ, ᑲᒪᒋᔭᐅᓗᑎᒃ ᐃᓕᓐᓂᐊᑎᑕᐅᓯᒪᔪᓄᑦ ᖃᓂᒻᒪᕇᒃᑯᑎᓂᒃ ᖃᐅᔨᒪᑦᓯᐊᑐᑦ 

ᑭᖕᖒᒪᓇᖃᑦᑕᓚᖓᔪᑦ ᒪᓕᑦᑎᓭᑦ. 

 

ᑲᔪᓯᒍᓐᓇᐅᑎᓖᑦ ᑎᒻᒥᔫᕆᐊᓖᑦ ᖃᐅᔨᒐᓱᐊᕐᑕᐅᖃᑦᑕᓚᖓᔪᑦ ᖁᐱᕐᕈᐊᕈᕐᑕᖃᕐᒪᖔᑕ. ᐃᓄᐃᑦ ᑲᓇᑕᐅᑉ 

ᓯᓚᑖᓃᑦᓯᒪᔪᑦ 14-ᓂ ᐅᓪᓗᓂ ᑳᓇᑕᒨᕐᓯᒪᓕᕐᓱᑎᒃ ᐅᕝᕙᓘᓐᓃᑦ ᑲᑎᓯᓯᒪᔪᑦ ᐃᓄᓐᓂᒃ ᖁᐱᕐᕈᐊᕈᕐᑕᖃᕆᐊᖏᑦ 

ᓱᕐᖁᐃᑕᐅᓯᒪᔪᓂᒃ COVID-19 ᐅᕝᕙᓘᓐᓃᑦ ᒪᓗᓐᓇᕈᑎᓖᑦ ᓄᕙᒋᐊᖏᑦ ᐅᕝᕙᓘᓐᓃᑦ ᖃᓂᒪᒋᐊᖏᑦ ᑎᒻᒥᔫᒧᑦ 

ᓄᓇᕕᓕᐊᓚᖓᔪᒧᑦ ᐃᑭᑎᑕᐅᕐᖃᔭᖃᑦᑕᓚᖓᖕᖏᑐᑦ ᐱᓇᓱᐊᕐᑕᐅᒋᐊᓕᓐᓂ ᐱᓇᓱᑦᑎᐅᒐᓗᐊᕐᐸᑕ. 

  

ᓅᑖᑦ ᐁᑦᑐᐃᑎᑦᓯᑌᓕᒍᑏᑦ ᐃᓄᓐᓂᒃ ᓄᓇᕕᒻᒥ ᓂᒪᕐᑎᓯᑦᑌᓕᓂᐅᓯᒻᒥᔪᑦ ᓗᑎᒃ ᑭᓯᐅᓂᐅᓂᖏᑦ 

ᓱᕐᖁᐃᑕᐅᒐᒥᒃ ᐅᖑᒪᔭᐅᒋᐊᖃᕐᓂᖏᓐᓄᑦ ᓄᓇᕕᒻᒥᐅᑦ ᖁᐱᕐᕈᐊᕈᕐᑖᑎᑕᐅᑦᑌᓕᓗᑎᒃ. 

 

ᑐᑭᓯᒋᐊᓪᓚᐅᑎᑦᓭᑦ ᐃᓕᖓᔪᑦ ᑎᒻᒥᔫᕐᑌᓕᓂᕐᓄᑦ ᐊᑐᐃᓐᓇᕈᕐᑎᓗᒋᓪᓗ ᑐᓴᕐᑕᐅᑎᑕᐅᖃᑦᑕᓚᖓᔪᑦ. 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ 1978-ᒥ ᑎᒥᖕᖑᑎᑕᐅᓯᒪᔪᖅ ᐃᓄᓐᓄᐊᖓᔪᖅ ᐃᓕᒃᑰᑎᕐᑎᓯᒐᓂ, ᐊᑖᒎᕐᓱᓂ ᔦᒥᔅ 

ᐯ ᐊᒻᒪᓗ ᑯᐯᑉ ᑕᕐᕋᖓᑕ ᐊᖏᖃᑎᒌᒍᑎᐅᑉ, ᑖᓐᓇ ᑎᒥ ᐊᖓᔪᕐᖃᐅᕕᖃᕐᐳᖅ ᑯᐯᑉ ᑕᕐᕋᖓᑕ ᓄᓇᓕᒫᑲᓵᖓᓂᒃ 

55 ᖁᓛᓂ ᐱᑦᔪᑎᒋᓗᒋᑦ ᓄᓇᓖᑦ ᑲᒪᒋᔭᖃᕐᓂᖏᑦ, ᐃᖏᕐᕋᐅᑎᓕᕆᓂᖅ, ᐊᕙᑎ, ᐳᓖᓯᖃᕐᓂᖅ, ᐱᓇᓱᒐᑦᓴᓕᕆᓂᖅ, 

ᐱᓇᓱᒋᐅᕐᓴᑎᑦᓯᓂᖅ, ᓂᕐᓯᑕᐅᑦᑕᑐᓕᕆᓂᖅ, ᐯᕆᑦᓯᕕᖃᕐᑎᓯᓂᖅ, ᓄᑕᐅᓪᓕᕈᓐᓇᑐᓕᕆᓂᖅ, ᓄᓇᐅᑉ ᐊᑐᕐᑕᐅᓂᖓᓄᑦ 

ᐸᕐᓀᒍᑎᓕᐅᕐᓂᖅ, ᐃᓄᓐᓂᒃ ᐊᑦᑕᓀᑦᑐᒦᑦᑎᓯᓂᖅ ᐊᒻᒪᓗ ᐱᕙᓪᓕᐊᑎᑦᓯᓂᖅ ᒪᑭᑕᒐᓱᐊᕈᑎᓂᒃ. 

                                                                  

  

ᓄᓇᕕᒻᒥ ᓄᓇᓕᓕᒫᓂ ᐃᓗᓯᓕᕆᓂᕐᓄᑦ ᑲᑎᒪᔩᑦ ᐃᓄᓐᓂᒃ ᑭᒡᒐᑐᕐᑎᐅᕗᑦ ᓄᐃᑕᐅᓯᒪᑦᓱᑎᒃ 1978-ᒥ ᔦᒥᔅ ᐯ 

ᐊᒻᒪᓗ ᑯᐯᒃ ᑕᕐᕋᖓᓄᑦ ᐊᖏᖃᑎᒌᒍᑎᒧᑦ. ᑲᒪᒋᔭᓖᑦ ᑯᐯᓕᒫᑲᓵᒥᒃ ᓄᓇᒥᒃ ᓇᔪᕐᑕᓕᒻᒥᒃ 55 ᖁᓛᓂ 

ᐅᖃᐅᓯᕐᑕᖏᑎᒍᑦ ᐃᓗᓯᓕᕆᓂᕐᓄᑦ ᐊᒻᒪᓗ ᐃᓅᓯᓕᕆᓂᕐᓄᑦ ᑭᒡᒐᑐᕐᑕᐅᓂᖏᓐᓄᑦ ᐃᓄᖏᑦᑕ 14 ᓄᓇᓖᑦ. 

ᐱᕕᐅᔪᖅ: ᓄᓇᕕᒻᒥ ᓄᓇᓕᓕᒫᓂ ᐃᓗᓯᓕᕆᓂᕐᓄᑦ ᐊᒻᒪᓗ ᐃᓅᓯᓕᕆᓂᕐᓄᑦ ᑭᒡᒐᑐᕐᓃᑦ 

 

ᑐᑭᓯᒋᐊᓪᓚᕕᑦᓵᒃ: ᔪᓭ ᓓᕕᐊᒃ 

 ᑐᓴᐅᒪᐅᑎᓕᕆᓂᕐᓂᒃ ᑲᒪᔨ, NRBHSS 

 ᐅᖄᒍᑎᖓ: 819 964-2222 

 

         ᔪᓕᐊᓐ ᕕᐅ-ᐱᑎᑦ 

         ᑐᓴᐅᒪᐅᑎᓕᕆᓂᕐᓂᒃ ᑲᒪᔨ, ᑫᐋᔩ 

         ᐅᖄᒍᑎᖓ: 819-964-2961 ext. 2388 


